
■ RADIO

10.15 RADIONOVELA

Vita capita – episoda 700
La fugia dal ...

En la chasa d'attempads datti bleras la-
vurs che na fan betg propi plaschair al
giuven tgirunz Patrick Tschäppat. El ha
la tg...ira che vegn da las ureglias ora.Tge
far? Ma betg fugir anc avant che la sen-
tenzia da 3 mais da lavur è passada ...!
Reschia: Michel Decurtins

14.03 LA POPULARA (REP.)

Eco da las alps
La populara dad oz è in omagi a las alps,
a la chargiada ed a la flora alpina.Tgi ch'è
gia stà ad alp, savura immediat las ervas
alpinas, senta cun ina giada l'aria frestga
e fina dals auts, cura ch'el auda titels sco

«Z'Alp gaa», «Alpenflora», «Alpenkräuter»
u «Alpenecho». Nus giain ad alp e giu-
dain l'atmosfera da noss culms.
Redacziun: Josefina Gaudenz

9.03 PROFIL

Profil cunAnne-LouiseKleberg Joël (37)
«Jau hai sal en il sang»

11.03 MAGAZIN DA CULTURA

Da num e da pum – DANTE
Quest mais è vegnì festivà il 750avel anni-
versari da Dante Alighieri e quai a Firenze.
Ma pertge è el insumma enconuschent
sulet cun in num, cun Dante? Chasper

Pult sa fatschenta en questa ediziun da
«Da num e da pum» cun il grond poet,
scriptur e filosof. Nus udin passaschas
ord «La divina commedia» ed era, co che
Dante tuna per rumantsch.
En la litteratura preschenta Esther Krättli
dus cudeschs per uffants: «Il secret da
Domino» ed «Il striun», duas istorgias
che mainan en munds misterius.
Redacziun: Esther Berther

12.30 / 20.03 PALAVER

Il sguard sin l’emna
La corrupziun tar la FIFA para dad esser
derasada, mo in sesa ferm sin ses tron,
Sepp Blatter. Las novas ideas turisticas da
PederPlaz: indigensepossessursd’abitaziuns
da vacanzas duajan pajar ina pauschala

per finanziar il turissem. E la Sursassiala
insista sin in tunnel, 11 variantas datti,
tuttas cun pitschnas schanzas da vegnir
realisadas. Quai intgins dals temas che
Gian Ramming e Bernard Bearth discu-
tan en il Palaver da quest’emna.

19.00 SOUNDCHECK

Parov Stelar, Sophie Hunger
e Fusion Square Garden

En il proxim Soundcheck as preschentain
nus tuns novs da Nicole Berneger sco era da
Fusion Square Garden, la band da reggae
bernaisa. Ultra da quai chanzuns da Parov
Stelar, Giganto e Sophie Hunger.

Redacziun: Jachen Prevost

8.06 / 20.03 VITA E CRETTA

Ils patratgs èn libers - 1. part
La sora dominicana

Ingrid Grave ha scrit in nov cudesch

Sora Ingrid Grave porta il surnum «la
mungia da la televisiun». Avant in pèr
onns ha ella moderà l'emissiun «Stern-
stunde Religion». Passa 50 onns viva Ingrid
Grave en Svizra ed è mungia dominicana
da la claustra da Glion. Dacurt ha ella
publitgà il cudesch: «Die Gedanken sind

frei la passiun per il pussibel». En quest
cumbatta la dunna ferma per ina cretta
curaschusa ina cretta che cumporta dubis.
IlpredidaquestadumengiafaDanielMonn.
Redacziun: Chatrina Gaudenz

9.03 MARELLA

Dapli che mo sautar ses num ...
Tge è la pedagogia da Rudolf Steiner
propi? Datti insumma reglas en ina scola

Steiner? Saut'ins propi trasora ses num e
n’emprenda betg bler auter? Èn ils uffants
abels da surviver en in mund cumpetitiv
cura ch'i vegnan or dad ina scola Steiner?
A la tschertga da respostas ha la Marella
visità las sulettas duas scolas Steiner en il
Grischun: la Scoula Steiner Scuol e la
scola speziala ad Avrona.
Redacziun: Astrid Alexandre

12.30 FORUM

Il forum cun Flurin Filli
Il chant dals utschels

Il chant dals utschels ha diversas funcziuns
biologicas: el serva per sa dar d'enconu-
scher, ils mastgels sa segireschan uschia

lur reviers e las femnas audan sch’il chan-
tadur è in indigen u betg. Tut tenor utschè
è il syrinx, l'organ ch’els dovran per fur-
mar tuns, equipà cun musculs differents.
Interessantamain ha il corv in organ da
vusch pli cumplex sco quel d'in papa-
gagl. Il Forum preschenta il chant da dif-
ferents utschels sco era la musica da cum-
ponists sco Händel, Poglietti u Beethoven
chehan surtut elementsdal chantd'utschels
per lur ovras musicalas.
Redacziun: Flurin Filli

14.03 ARTG MUSICAL

Sursaissa 2015 –
la festa da musica (1. part)

A la «20avla Fiasta da musica dalla Surselva»
dals 30-05-2015 a Sursaissa/Obersaxen

han 17 furmaziuns sunà en 4 categorias
da difficultad ed en la categoria libra. Las
musicas indigenas èn sa mesiradas sco suon-
da: 2. classa: Falera, Sagogn, Vignogn; 3.
classa:Breil/Dardin,Flem,Mustér, Sedrun,
Trun; 4. classa: Lumbrein, Sumvitg/Cum-
padials, Vals; classa libra: Danis/Tavanasa,
Safien, Vrin. En trais Artgs musicals porta
RTR tocs da patg da questa festa da mu-
sica sursilvana da giubileum.
Redacziun: Giusep G. Decurtins

15.03 LA CLASSICA (REP.)

«Aber heidschi, bumbeidschi…»
Redacziun: Rosvita Barenius

19.00 LA CLASSICA

Robert Schumann –
«Du meine Seele, du mein Herz»

El ha scrit sia entira vita. Cumposiziuns
per clavazin, per orchester, musica da
chombraechanzuns.MaRobertSchumann
ha era scrit prosa, ed il pli impurtant: ses
diaris. Uschia san ins oz, co ch’el cumponiva
insumma: L’emprim da tut stueva el skizzar
sia musica sin duas lingias – e quai immens

spert! Ses mauns na savevan numnada-
main betg scriver uschè spert sco quai
che ses tscharvè lavurava. E pir pli tard
seseva el giu ed elavurava las skizzas tar
partituras cumplettas. Robert Schumann,
il grond cumponist da la Romantica, ha
vivì mo 46 onns.
Redacziun: Rosvita Barenius

■ TELEVISIUN
13.20 CUNTRASTS SIN RSI LA2 (REP.)

Peter Haas
Cartoonist e graficher, 1933 - 2015

«Il salep e la furmicla,
què è stau absolut miu highlight!»

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(repetiziun sin SRF info tranter las 18.00
e las 22.00)

17.15 CUNTRASTS SIN SRF 1 (REP.)

Peter Haas
Cartoonist e graficher, 1933 - 2015

«Il salep e la furmicla,
què è stau absolut miu highlight!»

17.40 MINISGUARD SIN SRF 1

Sep Blatter – il vegl e
nov president da la FIFA

La FIFA, la Federaziun internaziunala da
las associaziuns da ballape, è la pli gronda
uniun dal mund. E quella FIFA ha per il
mument grondas difficultads, quai perquai
che auts funcziunaris da la FIFA vegnan
accusads da la corrupziun e d’avair lavà
raps. Quella FIFA ha reelegì ses vegl pre-
sident, e quai per la 5avla giada. Sepp
Blatter ha 79 onns e n’ha betg mo amis.
Co èsi pussaivel ch’el vegn tuttina reelegì,
e co funcziunescha quella FIFA atgnamain?

Emojis – il linguatg da
purtrets che fa tut cler.

Ubain tut bler main cler. En mintga cas
in linguatg che vegn duvrà pli e pli savens
en SMS ed e-mails. Fani propi tut bler
pli simpel e cler?

Il magazin d’infurmaziun per uffants
(repetiziun sin SRF info tranter las 18.00
e las 19.30)

Dapli davart il Minisguard chattais
sinwww.minisguard.rtr.ch

7.30 CUNTRASTS SIN RSI LA1 (REP.)

Peter Haas
Cartoonist e graficher, 1933 - 2015

«Il salep e la furmicla,
què è stau absolut miu highlight!»

17.15 MINISGUARD SIN SRF 1 (REP.)

Il magazin d’infurmaziun per uffants

17.25 CUNTRASTS SIN SRF 1

Gion Antoni Derungs (1935 – 2012)
In omagi da Gieri Venzin

En memoria a Gion Antoni Derungs,
ch’avess pudì festivar quest onn ses 80avel
anniversari, mussan ils Cuntrasts anc ina
giada il film «Gion Antoni Derungs». In
film d’omagi ch’il cineast Gieri Venzin
aveva realisà il 2012, curt suenter la mort
dal cumponist e musicist rumantsch.
Anc ina giada pudair udir «Il cerchel magic»
l’emprima opera ch’el aveva scrit, era in
da ses davos giavischs. Ils 4 da settember
2012 mora il cumponist Gion Antoni
Derungs, dus dis avant ses 77avel anni-
versari. Cun el perda la musica in cum-
ponist impurtant, in musicist da format
ed irradiaziun internaziunala.
Malgrà che Gion Antoni Derungs n’è betg
pli, è el stà preschent ed entras sia musica

manaivel a blera glieud a chaschun da la
represchentaziun da «Il cerchel magic» a
Trun ed a Cuira, ils 4 ed ils 11 da novem-
ber 2012. La Televisiun Rumantscha ha
visità las represchentaziuns ed ha discur-
rì cun persunas ch’han enconuschì il
cumponist.

Sco figlia d'in marinari haja ella clera-
main era «sal en il sang». Anne-Louise
Kleberg Joël è creschida si ad Odense en
il Danemarc ed è in uffant da la mar. Co
ch’ella è malgrà quai sa tschentada amez
las muntognas grischunas ed ha emprendì
rumantsch, tradescha ella en il Profil.
Redacziun: Astrid Alexandre

